
ANEXO 11l
PROXECTO DE EDUCACION EMPRENDEDORA
DEPOEMPRENDE NA ESCOLA 2017-2018
“DepoEmprende na escola” 2017-2018 é un programa educativo dirixido ao alumnado de
educacion primaria (5. © ou 6. © curso) e de educacion especial, co que durante o curso escolar
crearan e xestionaran unha cooperativa na que fabricaran produtos que venderan unha vez ao

ano, nun mercado ou feira da sua localidade.

Este proxecto favorece o desenvolvemento de competencias asociadas & comunicacion, a

analise do contorno fisico, a creacidn, a convivencia e a cidadania ou a alfabetizacion dixital.

Propdn unha metodoloxia coa que o alumnado é o protagonista e centro da sua propia
aprendizaxe e baséase nun traballo desde a practica onde a aprendizaxe é activa, cooperativa
e significativa. Para iso, a relacion entre o centro educativo e os feitos do seu contorno mais

proximo estan presentes diariamente.

Para poder levar a cabo este programa educativo en cada centro realizaranse accions
formativas para o profesorado, que teran o reconecemento da Conselleria de Cultura,
Educacion e Ordenacion Universitaria da Xunta de Galicia, que, ademais, incorporara este

proxecto de formacidn ao Plan Eduemprende e desenvolverad as sequintes actuacions:

a) Convocatoria dos cursos recollidos no programa de formacion

b) Colaboracidn no desenvolvemento do programa, na seleccion das persoas
participantes, no seguimento das actuacions e na sua difusion e transmision a
todos os centros de Galicia

c) Recofiecemento, certificacion e rexistro dos cursos propostos a través do Centro
de Formacidn e Recursos de Pontevedra

d) Creacion dun apartado especifico no enderezo web
www.edu.xunta.es/fp/eduemprende, no que se recollerd toda a informacion
xerada neste programa

METODOLOXIA

Impartirase un curso presencial de 20 horas de duracién como maximo, en sesions
consecutivas dun minimo de 4 horas por sesion ao profesorado encargado de levar a cabo este

proxecto.

Accions formativas para o profesorado

Tamén se realizaran:

- Titorias presenciais: realizaranse entre duas e tres ao longo de cada curso para
completar o desenvolvemento do proxecto

- Titorias en lifla: con independencia das anteriores, daraselle soporte ao profesorado
por teléfono, correo electrénico ou videoconferencia, durante cada curso

- Asesoramento para a organizacion dos mercados de venda dos produtos das
cooperativas escolares

- Reunions de seguimento: estableceranse con caracter especifico para a supervision e
coordinacién do programa

- Avaliacion do funcionamento, ao finalizar o curso, coas formadoras e formadores e o

equipo coordinador

Recursos didacticos

Ao profesorado facilitaraselle unha guia didactica con propostas metodoldxicas, recursos,

actividades complementarias e suxestions que permiten profundar en determinados contidos.

O alumnado dispora dun libro de traballo, co que pode pofier en practica de maneira
progresiva o aprendido na aula e que desenvolve, fundamentalmente, cuestions practicas da
creacion, organizacion e xestion da empresa, a través de actividades que lle permiten ao

alumnado traballar tanto de maneira auténoma como en grupo.

Portal educativo

Porase en marcha un portal educativo (paxina web) que servirda de referencia para a

comunidade escolar.

O seu obxectivo é ofrecerlles informacion actualizada ao profesorado, as propias cooperativas

e a calquera persoa interesada no proxecto.

Nel porase a disposicion dos centros participantes unha serie completa de documentos de

apoio que reforzan os contidos dos materiais didacticos utilizados na aula.

Ademais, a paxina enriquecerase coas achegas das distintas cooperativas e do profesorado e

facilitara en gran medida o traballo de coordinacion.

OBXECTIVOS

Obxectivo xeral

Promover a adquisicion da competencia emprendedora por parte do alumnado de educacion

primaria, a través da creacion dunha cooperativa escolar nas aulas.

Obxectivos especificos

Desenvolver a capacidade de formar unha imaxe axustada de si mesma ou mesmo,
das suas caracteristicas e das suUas posibilidades en relacion co contorno
socioprofesional

Desenvolver a capacidade creativa, o sentido da iniciativa e o espirito emprendedor na
elaboracion e desenvolvemento de estratexias persoais de formacion

Desenvolver a capacidade para tomar decisions responsables

Desenvolver unha actitude de indagacién e curiosidade polas caracteristicas e
demandas do seu entorno socioeconémico

Desenvolver a habilidade de obter, seleccionar e interpretar informacion

Adquisicion de competencias polo alumnado

A materia desenvolvese de forma transversal nas diferentes areas de cofiecemento e facilita a

adquisicion das sequintes competencias:

1. Iniciativa e espirito emprendedor
2. Aprender a aprender

3. Competencias sociais e civicas

5. Competencia matematica e cientifica
6. Conciencia e expresions culturais

7. Competencia dixital

CONTIDOS DO PROGRAMA

Os contidos xiran en torno ao proceso de creacidn, xestion e administracion dunha

cooperativa educativa na aula.

1. Nace unha persoa emprendedora
2. Nace unha empresa
Lanzamonos!

Esta empresa vale moito

Coa cabeza e as mans

o uop W

A venda e os resultados

CRITERIOS DE AVALIACION

Para asegurar unha boa implantacién do proxecto compre avaliar tanto o proceso coma os

resultados.

O proxecto desenvolvese en cinco etapas:

Etapa 1. En equipo traballamos mellor

Etapa 2. Organizamos a nosa cooperativa
Etapa 3. Sobre a nosa actividade empresarial
Etapa 4. Saimos ao mercado

Etapa 5. Resultados e reflexions

Etapa 1. En equipo traballamos mellor

A primeira das accions é a presentacion do proxecto ao centro educativo e as familias. O seu
conecemento permitird unha mellor coordinacion e desenvolvemento das actividades. Unha
vez que o alumnado cofieza o traballo que se vai realizar, sera o0 momento de analizar as
competencias da persoa emprendedora e os contextos nos que pode desenvolvelas. Que

cousas podo facer soa ou s6? Que poderiamos facer xuntos?

Os criterios de avaliacion obteranse dos resultados da aprendizaxe:

Usa unha linguaxe positiva para falar de simesma ou mesmo
Expresa e xustifica preferencias

Diferencia entre feitos e opinions

Realiza escoita activa

Exprésase con fluidez e riqueza expresiva

Cofiece e acepta todos os compofientes do grupo

Respecta as obras e as opinions dos demais

Etapa 2. Organizamos a nosa cooperativa

Empezamos a presentar as partes do proxecto: que é como se vai facer e quen vai prestar
apoio? O primeiro paso sera clarificar qué é unha empresa e que forma xuridica se vai adoptar.
O grupo descobre as razons polas que formar unha cooperativa educativa e comeza a

organizarse.

Convén que o alumnado cofieza o tecido empresarial e asociativo da sUa contorna e estableza
relacion con el: a que se dedican as empresas e asociacions? Como poderian colaborar

conxuntamente?
Os criterios de avaliacion obteranse dos resultados da aprendizaxe:

Diferencia entre as ideas principais e secundarias

Usa un vocabulario especifico

Elabora un guion previo a presentacion de argumentos
ContribUe a conservacion dos recursos e a diversidade

Practica a negociacion e a mediacion

Etapa 3. Sobre a nosa actividade empresarial

E o momento de concretar que produtos se fabricaran, para o que é importante cofiecer os
elementos da contorna e os costumes das persoas, co que se fomenta a creatividade do
alumnado. Chegado o caso, habera que lembrar aspectos importantes: a producion asumiraa
integramente o alumnado; a finalidade deste proxecto non é realizar unha producion
cuantiosa; ningun produto debe ser realizado por unha persoa socia soa, senon que varios

cooperativistas participaran na sua elaboracion.

Os criterios de avaliacion obteranse dos resultados da aprendizaxe:

Define obxectivos e metas

Selecciona e prepara materiais

Redacta e envia correos electronicos, manexa un procesador de texto
Responde adecuadamente as criticas

Usa internet como fonte de informacion

Mostra atencion e persevera na tarefa

Desefia un proxecto artistico

Identifica e rexeita calquera tipo de prexuizo

Etapa 4. Saimos ao mercado

O dia da venda é moito mais que unha xornada na que a cooperativa se integra no mercado
local. Esta circunstancia permitird as e aos cooperativistas: relacionarse como cidadas e
cidadans con outras entidades e cofiecer de primeira man os servizos que ofrecen; planificar
as tarefas previas e posteriores ao dia da venda; desenvolver habilidades de comunicacion,

interesarse por ofrecer un produto de calidade, etc.
Os criterios de avaliacion obteranse dos resultados da aprendizaxe:

Usa estratexias de estimacion e medida

Revisa e corrixe os calculos

Usa técnicas de representacion grafica e numérica

Ten fluidez verbal e riqueza expresiva

DistribUe o traballo en fases, tarefas e responsabilidades

Valora e usa de forma critica as TIC

Etapa 5. Resultados e reflexions

Esta é a Ultima etapa do proxecto e con ela péchanse as actividades. E o momento de retomar
os estatutos, cumprir cos compromisos asumidos e presentar o traballo realizado. Que
valoracion se fai do aprendido? E do vivido? Que supuxo para o alumnado individualmente e

como grupo? Cumprironse as expectativas e os obxectivos marcados? En que grao?
Os criterios de avaliacion obteranse dos resultados da aprendizaxe:

Organiza o tempo de traballo e as pausas

E capaz de realizar unha presentacién multimedia dun contido

Identifica obstaculos e dificultades

Realiza unha valoracion realista dos resultados desde o esforzo realizado

En canto & avaliacion final, enviaranse uns cuestionarios sobre a participacion e satisfaccion

no proxecto en relacidon aos centros educativos participantes.



